
Fidyah Puasa 

Definisi  

Perkataan fidyah berasal dari kalimah Arab iaitu ( اءَ دَ ف ََ-َىدَ ف ََ–يَ دَ فَ ي ََ–َىدَ ف َ ) yang 

bermaksud memulihkan atau membuat kesimpulan. Kalimah َ ي ة  merupakan kata ال ف د 

nama yang bererti suatu pemberian yang diberi oleh orang yang berfidyah. Menurut 

Kamus Dewan, fidyah diertikan sebagai suatu denda atau tebusan yang dikenakan 

kepada seseorang kerana meninggalkan sesuatu fardu atau kerana melanggar syarat 

ibadat tertentu. Manakala secara istilah, fidyah merupakan suatu ganti rugi untuk 

satu kesalahan yang melibatkan amal ibadat tertentu yang lazimnya dibayar dalam 

bentuk wang, makanan asasi atau haiwan. 

 

Pendalilan fidyah  

Dalam hal ini, dalil umum mengenai fidyah puasa diambil dari surah al-Baqarah ayat 

184: 

  تم تز بيتر بى بن بم بز بر ئي ئى  ئن ئم ئز ّٰئر ِّ

 كي كى كم كل كا قي فيقى  فى ثي ثى ثن ثم ثرثز تي تى تن
   لى لم

Maksudnya: “(Iaitu) dalam beberapa hari yang tertentu, maka jika ada di antara 

kamu yang sakit atau dalam perjalanan (lalu ia berbuka), maka (wajiblah baginya 

berpuasa) sebanyak hari yang ditinggalkan itu pada hari-hari yang lain. Dan wajib 

bagi orang-orang yang berat menjalankannya (jika mereka tidak berpuasa) 

membayar fidyah (iaitu) memberi makan seorang miskin. Barangsiapa yang 

mengerjakan kebaikan dengan kerelaan hati, maka itulah yang lebih baik baginya. 

Dan berpuasa lebih baik bagi kamu jika kamu mengetahui.” 

Terdapat juga beberapa hadis yang turut dijadikan sebagai sandaran: 

نَ  يدَ َأ ب يَع  ع  ر يَ َس  د  يَ َال خ  ض  ن ه ،َاَللّ ََر  ناَ:ََق الَ َع  ر جَ َك  ه دَ َف يَن خ  س ولَ َع  لىََاَللّ ََر  ل ي هَ َاَللّ ََص  َع 

لمََ  س  مَ َو  رَ َي و 
اَال ف ط  اع  نَ َص  امَ َم   ط ع 

Maksudnya: Diriwayatkan daripada Abu Said al-Khudri r.a., katanya: “Kami pernah 

mengeluarkan secupak makanan pada zaman Rasulullah S.A.W.” 

      (Sahih al-Bukhari, hadis no. 1510) 

نَ :َالَ ق ََة َرَ يَ رَ ه ََيَ ب َأ ََنَ عَ َيَ وَ رَ  ه ََم  ك  ر  عَ َف ل مَ َرال ك بَأ د  ت ط  مَأ نَ َي س  و  انَ َي ص  م ض  ل ي هَ َر  لَ َف ع  مَ َل ك  دَ َي و  َم 
نَ  حَ َم   ق م 

Maksudnya: Diriwayatkan daripada Abu Hurairah, katanya: “Barangsiapa yang telah 

mencapai usia tua, lalu tidak mampu untuk berpuasa di bulan Ramadhan maka 

hendaklah baginya mengeluarkan secupak gandum pada setiap hari (yang tidak 

berpuasa).” 

           (Riwayat al-Daraqutniyy) 

 

و يَ  نَ َر  رَ َاب نَ َع  م  انَ َأ نهَ ََع  نَ :َلَ ي ق وَ َك  انَ َف يَ َأ ف ط رَ َم  م ض  اَر  ه وَ َأ ياَم  ر ي ضَ َو  اتَ َث مَََم  َأ نَ َق ب لَ َم 

يَ  مَ َي ق ض  ن ه ََف ل ي ط ع  انَ َع  ك  مَ َك لَ َم  ه ََي و  نَ َأ ف ط ر  ي ن اَالْ  ياَمَت ل كَ َم  ك  س  اَم  د   نَ َم   .ةَ طَ نَ حَ َم 

Maksudnya: Diriwayatkan daripada Ibnu Umar bahawasanya dia berkata: 

“Barangsiapa yang berbuka di bulan Ramadhan selama sehari kerana sakit kemudian 

ia meninggal sebelum sempat menqadhakannya maka hendaklah warisnya memberi 

makan kepada orang miskin daripada harta peninggalannya pada setiap hari yang ia 

berbuka sebanyak satu cupak daripada gandum.” 

  (Riwayat al-Baihaqiyy) 

 

َهَ يَ ل َعَ وَ َاتَ مَ َنَ مَ َ:الَ ق ََمَ لََسَ وَ َهَ يَ ل َعَ َاللّ ََىلََصَ َاللّ ََلَ وَ سَ رَ َنََأ ََاه َنَ عَ َاللّ ََىَ ضَ رَ َة َشَ ائ َعَ َنَ عَ 

 يُّه َل َوَ َه َنَ عَ َامَ ام ،صَ ي َصَ 

Maksudnya: Daripada Aisyah r.a. bahawasanya Rasulullah SAW telah bersabda: 

“Barangsiapa yang meninggal dunia lalu mempunyai baki puasa, hendaklah walinya 

berpuasa bagi pihaknya.”  

 (Sahih Muslim, hadis no.1147) 
 

نَ َرمَ عَ َنَ ابَ َنَ عَ  َالَ ق ََمَ لََسَ وَ َهَ يَ ل َعَ َاللّ ََىلََصَ َيَ ب َالنَََع  ه رَ َامَ ي َصَ َهَ يَ ل َعَ وَ َاتَ مَ َنَ مَ : مَ َش  ن ه ََف ل ي ط ع  َع 

انَ  ك  مَ َك لَ َم  ي ن اَي و  ك  س   م 

Maksudnya: Daripada Ibnu Umar r.a. bahawasanya Rasulullah S.A.W. bersabda: 

“Barangsiapa yang meninggal dunia lalu meninggalkan baki puasa, maka hendaklah 

diberi makan kepada orang miskin menurut bilangan hari (yang ditinggalkannya).” 

       (Sunan at-Tirmidzi, hadis no. 718) 

Golongan yang perlu membayar fidyah 

 Uzur/sakit yang tiada harapan sembuh                                                                                        

Mana-mana golongan yang menghidap sesuatu penyakit yang tiada harapan untuk 

sembuh selepas mendapat pengesahan daripada doktor lalu berusaha untuk 

berpuasa. Namun terdapat halangan tertentu seperti kesulitan dan sebagainya yang 

memerlukan dirinya untuk berbuka. Begitu juga sekiranya ia berpuasa dalam 

keadaan sedemikian sehinggalah meninggal dunia dalam bulan Ramadan. Oleh  itu, 

para ulama telah bersepakat sekiranya penyakit yang dihidapi tidak mempunyai 

harapan untuk sembuh maka diwajibkan membayar fidyah. Sebaliknya, jika 

seseorang itu menghidap penyakit yang dikenal pasti boleh membawa maut serta 

tidak mampu untuk berpuasa atas dorongan berkenaan maka tidak dikenakan 

sebarang fidyah baginya walaupun setelah meninggal dunia.  

 Ibu mengandung/menyusu 

Ulama telah bersepakat bahawa ibu yang mengandung dan menyusu wajib 

membayar fidyah berserta qada’ puasa jika dikhuatiri boleh menjejaskan kesihatan 

bayi. Adapun sekiranya menjejaskan dirinya maka hanya diwajibkan qada’ sahaja 

tanpa perlu membayar fidyah.  

 Melewatkan qadha puasa  

Dalam hal ini, golongan yang asalnya hanya perlu menggantikan bilangan puasa yang 

tertinggal namun menangguhkannya sehingga tiba bulan Ramadhan pada tahun 

berikutnya tanpa sebarang keuzuran yang dibenarkan oleh syarak. Sekiranya 

ditangguh juga hingga kedatangan Ramadhan pada tahun yang seterusnya maka 

bilangan fidyah tersebut digandakan kepada dua mud (cupak) dan diqadhakan puasa 

berkenaan mengikut bilangan hari yang ditinggalkannya. 

 

Kaedah pembayaran fidyah 

Mengikut kaedah dalam mazhab Syafie, pembayar fidyah perlulah mengeluarkan 

makanan asasi kepada golongan fakir atau miskin dengan kadar satu mud (cupak) 

iaitu bersamaan 700 gram bagi setiap hari yang ditinggalkan puasa. Jika sekiranya 

puasa yang ditinggalkan itu mengambil masa bertahun-tahun lamanya maka nilai 

fidyah juga turut berganda mengikut bilangan tahun berkenaan.  

Sekiranya seseorang itu meninggal dunia sebelum ia sempat mengqadhakan 

puasanya maka walinya akan mengqadhakan puasa tersebut. Begitu juga sekiranya 

individu yang meninggalkan puasa tersebut dalam keuzuran yang berterusan lalu ia 



4 
 

meninggal dunia maka walinya (kaum kerabat) bertanggungjawab untuk 

mengeluarkan fidyah bagi pihaknya. Ia selaras dengan sabda Rasulullah SAW: 

نَ  اتَ َم  ل ي هَ َم  ع  امَ َو  ي ام ،ص  ن ه ََص  ل يُّه ََع   و 

Maksudnya: “Barangsiapa yang meninggal dunia lalu mempunyai baki puasa, 

hendaklah walinya berpuasa bagi pihaknya.”  

 (Sahih Muslim, hadis no.1147) 
 

Pembayaran fidyah berkenaan juga perlulah dengan menggunakan harta pusaka 

yang ditinggalkan olehnya sebelum diagihkan secara faraidh. Ia sama seperti 

membayar hutang.1 Sekiranya si mati tidak meninggalkan sebarang harta maka 

walinya boleh mengeluarkan fidyah bagi pihaknya lalu gugurlah tanggungjawab 

berkenaan. 

Begitu juga sekiranya seseorang itu hendak membayar fidyah bagi pihak orang lain 

(bukan dari ahli keluarganya) maka hendaklah terlebih dahulu mendapat keizinan 

daripada salah seorang ahli keluarganya. Jika dilaksanakan tanpa keizinan maka 

fidyah tersebut tidak sah. 

 

Contoh pengiraan fidyah 

Menurut sumber dari bahagian Mal dan Wakaf, Majlis Agama Islam Negeri Perak 

(MAIPk), harga semasa bagi satu cupak beras ialah RM1.90. Sekiranya seseorang itu 

telah meninggalkan puasa selama 15 hari kerana melakukan kerja-kerja berat seperti 

buruh kasar namun tidak mengqadhakannya selepas itu sehinggalah masuk bulan 

Ramadhan pada tahun berikutnya. Maka, dia perlulah mengqadhakan puasa tersebut 

mengikut bilangan hari yang ditinggalkan serta wajib membayar fidyah terhadap 

puasanya. Terdapat dua kaedah bagi pembayaran fidyah iaitu: 

1) Mengeluarkan kadar satu cupak makanan asasi iaitu beras. Contohnya: 

Satu hari bagi puasa yang ditinggalkan bersamaan satu cupak makanan asasi = 1 

cupak. 

Jika bilangan puasa yang ditinggalkan ialah 15 hari, maka 1 cupak × 15 hari = 15 

cupak. 

Oleh itu, jumlah fidyah yang perlu dikeluarkan ialah 15 cupak beras untuk 15 hari 

puasa yang ditinggalkan. 

                                                           
1 Di dalam kitab al-Fiqh al-Manhajiyy, jilid pertama dalam muka surat 351 disebutkan melalui nas: 

يُـوْنِ.فإَِنْ لـَمْ يَصُمْ عَنْهُ أَحَدٌ أطُْعِمَ عَنْهُ لِكُلِّ يَـوْمٍ مُدٌّ، وَيـخُـرْجَُ هَذَا مِنَ التَّركَِةِ وُجُوْباً    كَالدُّ

Atau 

 

Satu cupak = 700 gram 

Maka, 700 gram × 15 hari puasa yang ditinggalkan = 10, 500 gram (kadar timbangan 

beras) 

 

2) Membayar nilai fidyah semata-mata. Contohnya: 

 

Satu cupak = RM1.90 

Maka, RM1.90 × 15 hari puasa yang ditinggalkan = RM28.50  

Oleh itu, nilai fidyah puasa yang wajib dibayar ialah RM28.50 sahaja. 

 

Golongan yang berhak menerima pembayaran fidyah 

 

Imam al-Nawawi berpandangan hanya golongan fakir atau miskin sahaja yang berhak 

menerima agihan fidyah. Fidyah tersebut boleh diberi sama ada mengikut bilangan 

hari untuk satu golongan (sama ada fakir atau miskin) ataupun diagihkan mengikut 

jumlah keseluruhan hari berkenaan.  

 

Perkara-perkara penting yang perlu diambil perhatian 

 

1. Sekiranya puasa yang ditinggalkan itu mengambil tempoh masa yang lama 

seperti puluhan tahun dan sebagainya maka nilai fidyah turut berganda 

mengikut bilangan tahun tersebut. Sebagai contoh, si A telah meninggalkan 

puasa selama satu minggu selama tempoh 10 tahun maka pengiraan fidyah 

untuknya seperti berikut: 

  

 1 cupak × 7 hari = 7 cupak, maka 7 cupak × 10 tahun = 70 cupak. 

 Oleh itu, si A perlu membayar 70 cupak fidyah. 

 

2. Makanan asasi yang dimaksudkan ialah makanan utama yang menjadi pilihan 

penduduk setempat atau di negara berkenaan. Contoh makanan asasi di 

negara kita ialah beras.  

Isu pembayaran fidyah melalui nilai 

 

Harus diperingatkan bahawa fidyah mestilah dibayar dalam bentuk makanan dan 

bukan nilainya. Sejajar dengan firman Allah SWT dalam surah al-Baqarah ayat 184: 

 ثرثز تي تى تن  تم تز
Maksudnya: “Dan wajib bagi orang-orang yang berat menjalankannya (jika mereka 

tidak berpuasa) membayar fidyah (iaitu) memberi makan seorang miskin.” 

 

Sekiranya terdapat halangan untuk mengagihkan makanan (beras) kepada fakir dan 

miskin seperti kesukaran untuk menemui mereka maka bolehlah dengan 

menyerahkannya di kaunter Majlis Agama Islam yang berhampiran dengan 

dinyatakan secara jelas akan tujuan tersebut.  

 

Namun begitu, jika kadar fidyah tersebut bernilai tinggi maka bolehlah dibayar 

dengan nilai mata wang dengan syarat hendaklah diserahkan ke kaunter Majlis 

Agama Islam yang berhampiran serta diberitahu akan tujuan pembayaran tersebut. 

Hal ini perlu agar nilai mata wang berkenaan dapat ditukar kepada makanan asasi 

untuk diagihkan kepada fakir dan miskin. 

